
				এই পাতাটির মুদ্রণ সংশোধন করা প্রয়োজন। 
।
।
।
' ' , ব্রাউন বংশ। সম্বৎসরের গতিবিধিসমষ্টি পৰ্যাপ্ত হইত। একআধজন দুটা ব্রাটন দূরবর্তী কোন্টি হইতে প্রায়ই মাঝে মাঝে আসিয়া হাজির হইত ; অক্সফোর্ড হইতে একজন বুদ্ধ ভদ্রলোেক, স্কোয়ারের সমকালবর্তী, তাহার ঠাণ্ডা টাটুটি চড়িয়া ও কখন কখন আসিতেন; এবং ব্রাউন পরিবার ও গ্রামবাসীরা ইহাদিগকে ঠিক সেই চোখেই দেখিত কেহ রকিপর্বত অতিক্রম করিলে, অথবা মধ্য আফ্রিকা মহাদে নৌকা ভাসাইলে, আমরা তাহাদের যে চোখে দেখি । মনে রাখিও হােয়াইট হস ভেলের মধ্য দিয়া কোন বড় রাস্তা যায় নাই, কেবল স্থানীয় গ্রাম্য পথ ছাড়া আর কিছুই ছিল না, এবং তাও নিতান্ত কদৰ্য্য, কেবল একখানি ডাকগাড়ী আসিত তা ও ওয়ান্টেজ হইতে লণ্ডন পর্যন্ত, সুতরাং ভেলের পশ্চিমাংশে গতায়াতের নিয়মিত উপায় ছিল না বলিলেই হয় ; এবং কেহ তাহার অভাব ও বােধ করি না। পাকিবার মধ্যে ছিল এক ‘কেনাল’, পল্লীভাগের কয়লার সরবরাহ ঐ কেনাল দিয়াই হইত ; উহার উপর দিয়া বড় বড় মালের নৌকা অনবরত চলাচল করিত; নােকার কালো মুস্কো লােক গুলা গুণটানার পথে ঘােড়ার পাশে পাশে গাই লস্করি চালে চলিত, আর স্ত্রীলােকেরা রঙিন রুমাল গায়ে দিয়া পাছগলুইয়ে দাড়াইয়া নৌকা বাহিত । আমি দাঁড়াইয়া বলিয়াছি, কিন্তু বাস্তবিক তাহা দাড়াইয়া কি বসিয়া যাইত তাহা দেখিবার যাে ছিল না, কারণ তাহাদের মাথা ও কাধটি ছাড়া শরীরের আর সমস্ত অংশ নৌকার পশ্চাদভাগে আট ফুট মত স্থান জুড়িয়া যে আরামদার কেবিন বা কক্ষগুলি ছিল তাহারই মধ্যে অদৃশ্য থাকিত। এই কেবিনগুলি টমের চক্ষে সব চেয়ে বাঞ্ছনীয় আবাসস্থান বলিয়া প্রতীয়মান হইত। তার ধাই বলিত যে ভাল মানুষের মত দেখিতে ঐ মেয়েগুলা সুবিধা পাইলেই ছেলে ভুলাইয়া নৌকায় লইয়া যায় এবং লণ্ডনে গিয়া বিক্রি করে।

